
1.0 Cefndir 
 

1.1 Mae Cynllun Strategol y Cyngor yn datgan bod y Cyngor am weld sefyllfa lle 
mae Gwynedd “yn parhau yn gadarnle i’r iaith, a’i bod yn iaith bob dydd sydd yn 
cael ei chlywed a’i siarad yn naturiol gan blant, pobl ifanc ac oedolion ar hyd ac 
ar led y sir.” 

 
1.2 Diben yr Ymchwiliad Iaith – Gwelededd yr iaith Gymraeg yng Ngwynedd yw 

ystyried y graddau y mae gwelededd yr iaith, mewn enwau, arwyddion a 
hysbysiadau ar draws y sir, yn bwysig o ran statws yr iaith a hyder trigolion yn 
ei defnyddio fel rhan naturiol o waith pob dydd.  Mae hefyd yn ystyried y 
graddau y mae gan y Cyngor ddylanwad dros y gwelededd hynny ac os oes 
angen i’r Cyngor wneud mwy. 

 
2.0 Cynnydd hyd yma 
 
2.1  Cyfarfu gweithgor yr ymchwiliad am y tro cyntaf ar 26 Chwefror a chytunwyd ar 

y brîff.  Hyd yma, mae’r ymchwiliad wedi: 

 

• Cyfweld swyddogion ar weithrediad y polisi iaith o ran trefniadau caffael y 
Cyngor (unedau caffael a chyfreithiol) 

• Cyfweld swyddogion ar weithrediad y polisi iaith o ran rheolaeth y Cyngor o 
ymylon ffyrdd 

• Cyfweld swyddogion ar weithrediad y polisi iaith o ran rheolaeth cludiant 
• Cynnal trafodaeth ar y cyd â Dirprwy Arweinydd y Cyngor â Dr Rhian Hodges 

a Dr Cynog Prys, arbenigwyr iaith o Brifysgol Bangor 

• Cyfweld â swyddogion datblygu iaith Gwynedd 

• Cyfweld â Rheolwr Marchnata a Gofal Cwsmer (Twristiaeth) y Cyngor 
 

2.2 Mae cyfweliadau pellach ar y gweill gyda’r unigolion canlynol: 

• Athro Ymchwil Durk Gorter, Ikerbasque (Sefydliad Gwlad y Basg ar gyfer 
Gwyddoniaeth) 

• Rheolwr Rheolaeth Datblygu – Enwau Tai a Llefydd (Uned Gynllunio) 

• Rheolwr Amgueddfeydd a Chelfyddydau y Cyngor  

• Rheolwr Digwyddiadau’r Cyngor  
• Uwch Reolwr Economi a Chymuned sydd â chyfrifoldeb dros wasanaethau 

Hamdden 
 

 

 



• Pennaeth Gwasanaeth Economi a Chymuned y Cyngor 
 
2.3 Mae aelodau’r ymchwiliad yn cydweithio’n agos gydol y gwaith gyda Dr Hodges 

a Dr Prys o Brifysgol Bangor. 
 
2.4 Mae’r grŵp yn ystyried y posibilrwydd o “ardal Gymraeg” i dreialu effaith 

gwelededd cyson yr iaith Gymraeg. 
 
2.5 Bwriedir trafod gyda’r Prif Weithredwr a’r aelod Cabinet (y Cynghorydd Dyfrig 

Siencyn) cyn diwedd yr ymchwiliad.  
 
2.6 Bydd y gwaith yn arwain at gyfres o argymhellion i’w rhannu er ystyriaeth y 

Pwyllgor Iaith. 
 
3.0 Argymhellion 
 Gofynnir i’r aelodau nodi a derbyn yr wybodaeth. 
 
 
 
 
 


